
Neven Barac, kantautor, Crikvenica

E, MOJI KIRCI...  
(Pjesme Nevena Barca u izboru Tomislava Kovačevića) 

 

Sufit

Sega ima na sufitu 
 starih lonci i padel 

 i piruni i pijati 
 paljki, kikaric i zdel 
 pa kotige i treškoti 

 štraci, postoli, jakete 
 brageše i šotobrage 

 i šjarpice i barete

Sega ima na sufitu 
 sakakove pantomine 
 žlice, flajbasi, lenjiri 
 puntaroli, marteline 
 za marijaš igrat harti 

 žute knjige i litrati 
 nike slike z ameriki 

 črljen vosak za pečati

Refren:

Na sufitu kotorata 
 bumbarata stara lata 
 bumbarata stara lata 

 na sufitu kotorata

Sega ima na sufitu 
 slanarica i korito 

 kolka, kolovrat, komojstra 
 za muku osivat sito 
 plašćenice i lancuni 
 z prvog rata konoćal 

 kljepac, kosa, tok, kosišće  
 paučine kriminal 

Sega ima na sufitu 
 ucvirki i kobasic 

 pa panceta, zalebrnik 
 od dijane zadnji sic 

 masti, meda i petrolja 
 suhih smokav i orihi 
 tratur, bocunić rakije 
 od pokojne koze mihi

Refren:

Na sufitu kotorata 
 bumbarata stara lata 
 bumbarata stara lata 

 na sufitu kotorata

Sega ima na sufitu 
 i štokrli i stolice 

 bonagracija, pikabet 
 od postilji dvi stranice 
 onda šupi zalivajnik 
 brentača za galičat 

 pa rasušeni maštelac 
 sić za vodu zakalat

Ma sega ima na sufitu 
 se ča čovik bi otel 

 mriža, panula i kotva 
 i pokrivljeni anel 

 uspomene lipe grde 
 se ono ča žitak čini 

 ča ne rabi ma rabiće 
 na sufitu tako fini

Martinja

Pij v' guzicu ne va glavu 
 otac mi je pravil 

 od malih nog ona na pravu 
 rozgu me je stavil 

 kad va mozgu se pomiša 
 i črno i belo 

 ne pametiš kad si prišal 
 z' birtije va selo

Refren:
 Ni nan laginja 

 aš vela j' draginja 
 ma nemojmo plakat 

 jutro je martinja 
 rabi otakat 

 ki žmulj popit 
 v' konobi zakantat 

 i ne se jidit

Kad nakraman  
priđeš doma 

 na železno brdo 
 gljedaj daje zada mehko 

 a naprvo trdo 
 grdo gljeda te suseda 

 a žena te špota 
 ča si munjen tako zurnjen 

 bez force i mota

Refren:
Ni nan laginja 

 aš vela j' draginja 
 ma nemojmo plakat 

 jutro je martinja 
 rabi otakat 

 ki žmulj popit 
 v' konobi zakantat 

 i ne se jadit

Rosfraj lata mesto bačvi 
 Bocuna, maštela 

 ma ki još videl da se vino 
 od grozdova dela 

 vela obist kako višća 
 hitila j' uroki 

 rogi za vino domaće 
 punti za otoki

Refren:
 Ni nan laginja 

 aš vela j' draginja 
 ma nemojmo plakat 

 jutro je martinja 
 rabi otakat 

 ki žmulj popit 
 v' konobi zakantat 

 i ne se jidit

Oštarija
Mala oštarija 

 četiri pet stoli 
 dobra kumpanija 
 ka zakantat voli 

 slane ribi za nabost 
 va potribi jušto dost 

 uz žmulj domaćega vina

Refren:

A na jogu spoda lipe 
 sastale se dvi ekipe 

 joža, frane, jura, žvane, 
 mata, toma, drago, stipe 

 pa su hitili na boće 
 ćakulaju vino toče 

  
 a na kraju se prontaju 
 kako samo oni znaju 
 zakantaju šoto voče: 

  primorske noći 
 teple lipe 

 hiti frane koštaj stipe 
  pod svićun se 

 ribe jate 
 zibij tome sinjaj mate

Na stolu se svite žmulji 
 oko svitla sto metulji 
 bokal vina dva bulina 
 naš je jog – ala bog! 

  

 Gazdarica žvelta 
 bocunić načima 

 si su već va dimu 
 ali ne od dima 

 još ni niki dobil žulj 
 zato ča je držal žmulj 

 dobrog domaćega vina

Refren:

A na jogu spoda lipe 
 sastale se dvi ekipe 

 joža, frane, jura, žvane, 
 mata, toma, drago, stipe 

 pa su hitili na boće 
 ćakulaju vino toče 

  
 a na kraju se prontaju 
 kako samo oni znaju 
 zakantaju šoto voče: 

 primorske noći 
 teple lipe 

 hiti frane koštaj stipe 
 pod svićun se 

 ribe jate 
 zibij tome sinjaj mate 

  
 Na stolu se svite žmulji 
 oko svitla sto metulji 
 bokal vina dva bulina 
 naš je jog – ala bog!



VINODOLSKI ZBORNIK  
14 / 2012

326

Neven Barac rođen je 1975. godine. Završio je 
Srednju medicinsku školu u Rijeci. Ljubav prema 
poeziji i glazbi otkrio je vrlo rano, isprva kao in-
terpretator a zatim i kao autor. Jedno je vrijeme 
bio član KUD-a Dr. Antun Barac iz Grižana te 
klape Tić iz Triblja. Kao samostalni kantautor i 
skladatelj često nastupa u različitim prigodama, 
prateći se uz gitaru. Sa obitelji živi u Marušićima 
(Grižane).

Trta
Tu spod puta  
 na kraj vrta  
 Z ogrušnice  

 raste trta  
 Trta stara  
 jaka loza  

 Zleta vleto  
 saka rozga  
 Hiti šćeto  

 do tri grozda

Tu spod puta  
 na kraj vrta  
 Z ogrušnice  

 raste trta  
 Ogrušnica j  
 zemlja škrta 

 Ki nezna  
 bi rekal šuta 

 Ma bila  
 kakova bila  
 Se j kopala  

 i plivila  

 Je rajala  
 i hranila  

 I danas bi  
 i za nas bi  
 Daj za silu  
 ma nij sila

Tu spod puta  
 na kraj vrta  
 Z ogrušnice  

 raste trta  
 Volel bin  

 da i za sto let  
 Dičina zoblju grozdovi 

  (kako smo ga i mi zobali  
 Kad smo bili njihovih let)  

 Dal ono spod puta  
 Na putu ili usput  

 Samo neka zoblju 
 Ja van velin  

 Dobro je dok ima  
 ki zobat

Neven Barac za vrijeme jednoga od 
brojnih nastupa


